ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Իրավական ակտի ընդունման անհրաժեշտությունը

Սույն որոշման ընդունման անհրաժեշտությունը պայմանավորված է Կորոնավիրուսի տարածման կանխարգելման հետևանքների նվազեցման և վերացման միջոցառումների շրջանակում կորոնավիրուսային վարակման կասկածելի անձանց մեկուսացման ապահովմամբ:

Ընթացիկ իրավիճակը և խնդիրները
Կորոնավիրուսային վարակը կանխելու նպատակով վարակված անձի հետ շփման շրջանակում գտնվող անձանց մեկուսացումն և այլ անձանց անվտանգությունն ապահովելու նպատակով անհրաժեշտ է ապահովել մեկուսացվող անձանց կեցությունը, սնունդն ու խնամքը՝ ներգրավելով հյուրանոցային և սննդի սպասարկման ծառայություններ մատուցող կազմակերպություններին։
Միաժամանակ 2020 թվականի պետական բյուջեով ՀՀ էկոնոմիկայի նախարարության կողմից իրականացվող 1190. Զբոսաշրջության զարգացման ծրագրի 11002  «Աջակցություն զբոսաշրջության զարգացմանը» միջոցառման և 1165. Ներդրումների և արտահանման խթանման ծրագրի 11002. «ՀՀ արտահանմանն ուղղված արդյունաբերական քաղաքականության ռազմավարությամբ նախատեսված միջոցառումներ» միջոցառման ֆինանսական միջոցներից համապատասխանաբար՝ 20,000.0 հազ. դրամ և 100,000.0 հազ. դրամ հատկացնել կորոնավիրուսային վարակի (COVID-19) կանխարգելման նպատակով: Սույն միջոցառումներով կանխատեսվող թերակատարումները և դրանով պայմանավորված չօգտագործվող ֆինանսական միջոցները արդյունք են կորոնավիրուսային վարակի (COVID-19) հետևանքով զբոսաշրջության և արտահանման խթանման նպատակով նախատեսված մի շարք միջոցառումների իրականացման անհնարինության։

Կարգավորման բնույթը
Կառավարության որոշմամբ առաջարկվող նախագծի նպատակը հանրապետության տարածքում կորոնավիրուսային վարակի (COVID-19) կանխարգելման ապահովումն է: 
Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ էկոնոմիկայի  նախարարության կողմից։	
Իրավական ակտի կիրառման դեպքում ակնկալվող արդյունքը
Կառավարության որոշման կիրառման արդյունքում ակնկալվում է բնակչությանը ապահովել անվտանգ, հակահամաճարակային, կանխարգելիչ ծառայություններով:	

